
Shri Kumaratantra Shri Subrahmanya Malamantrah

ஶ்ரீகுமாரதந்த்ராந்தர்க³த: ஶ்ரீஸுப்³ரஹ்மண்யமாலாமந்த்ர:

மாலா மந்த்ரம் ப்ரவக்ஷ்யாமி ஶ‍்ரு’ணு கௌஶிக ஸுவ்ரத ।
பூர்வபஶ்சிமஸூத்ரைகம் த³க்ஷிணோத்தரமேவ ஹி ॥ 1॥
வாயவ்யாத³க்³நிபா⁴கா³ந்தம் யுக்³மஸூத்ரம் ப்ரஸாரயேத் ।
நைர்ரு’த்யாதீ³ஶபா⁴கா³ந்தம் ஸூத்ரமேவம் ப்ரஸாரயேத் ॥ 2॥
பி³ந்து³த்³வாத³ஶகம் ப்⁴ராம்ய ரக்தஸூத்ரேண ஸாத⁴க: ।
தந்மத்⁴யே நளிநம் லிக்²ய ஸாஷ்டபத்ரம் ஸகர்ணிகம் ॥ 3॥
கர்ணிகாயாம் ந்யஸேந்மந்த்ரம் மூலமந்த்ரம் ப்ரதா⁴நகம் ।
ப்ரணவம் விந்யஸேத்பூர்வே ஹ்யாக்³நேய்யாம் து நகாரகம் ॥ 4॥
மோகாரம் யாம்யதே³ஶே து ப⁴காரம் நைர்ரு’தே த³ளே ।
வாருணே து க³காரம் ஸ்யாத்³வாயவ்யே து வகாரகம் ॥ 5॥
தேகாரம் ஸௌம்யதி³க்³பா⁴கே³ ஐஶாந்யாம் ஸவிஸர்க³த: ।
ஏவம் ப்ரத³க்ஷிணே நைவ விந்யஸேத³க்ஷராணி து ॥ 6॥
அஷ்டவர்க³ த்³விதீயந்து பஞ்சமஸ்வரஸம்யுதம் ।
ஸுப்³ரஹ்மண்யாய தத்பஶ்சாத் ஶக்திஹஸ்தாய தத்பரம் ॥ 7॥
தாரகாரிம் சதுர்த்²யந்தம் ததா² ஶரவணோத்³ப⁴வம் ।
தஸ்யாதோ⁴ ரு’க்³யஜுஸ்ஸாமாத²ர்வணாய பத³ம் புந: ॥ 8॥
தே³வத்³வயபத³ம் தே³வஸேநாபதி சதுர்த²கம் ।
அகாரஶ்ச ஸுகாரஶ்ச ரகாரஶ்ச குலஸ்ததா² ॥ 9॥
மர்த³நாய பத³ம் தி³வ்யம் ஸம்ஹிதாய பத³ம் ததா² ।
அந்தரிக்ஷாய தத்பஶ்சாத்³யோகா³தி⁴பதயே புந: ॥ 10॥
தத:குரு குரு பத³ம் பஶ்சாச்சடசடாக்²யகம் ।
ஈஶாநந்தாய ஶாந்தாய ஶாந்தரூபீசதுர்த²கம் ॥ 11॥
ஷஷ்டீ²ப்ரியாய தஸ்யாந்தே சதுர்த்²யந்தம் ஶிவாநநம் ।

1



ஶ்ரீகுமாரதந்த்ராந்தர்க³த: ஶ்ரீஸுப்³ரஹ்மண்யமாலாமந்த்ர:

வசத்³பு⁴வேதி ச புந:ஸர்வஜ்ஞாநபத³ம் ததா² ॥ 12॥
ஹ்ரு’த³யாய பத³ம் பஶ்சாத் ஷண்முகா²ய தத: பரம் ।
தீ³பாய தீ³பகர்த்ரே ச ஶ்ரீம் ஹ்ரீம் க்ஷம் க்ரும் தத: பரம் ॥ 13॥
குமாராய பத³ம் பஶ்சாத் காலாய பத³மித்யபி ।
காலரூபம் சதுர்த்²யந்தம் ஸுரராஜாய தத்பரம் ॥ 14॥
நமோ வர்ணாஶ்ச சத்வாரஶ்சத்வாரிம்ஶச்ச²தாதி⁴கம் ।
ஏதச்சக்ரம் ஸமாலிக்²ய சைதாந் வர்ணாம்ஶ்ச லிக்²ய ச ॥ 15॥
ய: ப்ரீணயேந்மஹாஸேநம் ஸர்வாந் காமாநவாப்நுயாத் ।
அங்கா³ரகே ஷஷ்டி²யுக்தே க்ரு’ஷ்ணபக்ஷஸமந்விதே ॥ 16॥
ஶதம் ஸஹஸ்ரமயுதம் ப²லமாப்நோத்யஸம்ஶய: ।
வித்³யார்தீ²லப⁴தே வித்³யாம் த⁴நார்தீ² த⁴நமாப்நுயாத் ॥ 17॥
ஜயார்தீ² ஜயமாப்நோதி மோக்ஷார்தீ² மோக்ஷமாப்நுயாத் ।
மாலாமந்த்ரம் கு³ஹஸ்யைதத்ஸர்வஸித்³தி⁴ப்ரதா³யகம் ॥ 18॥
ஶாரதா³திலகே-
தார: க²ங்கீ³ஶ்வரக்ரமோ நிஸ்வரேணாந்தரந்தத: ।
பு⁴வநைஸ்ஸப்தவர்ணாஸ்ஸ்யுஸ்ஸுப்³ரஹ்மண்யாத்மகோ மநு: ।
வஹ்நிபீ³ஜேந ஷட்த்ரிம்ஶத்³யுக்தேநாங்க³க்ரியா மதா ॥ 19॥
த்⁴யாநம் -

ஸிந்தூ³ராருணமிந்து³காந்திவத³நம் இதி ।
லக்ஷமேகம் ஜபேந்மந்த்ரம் ஸாத்³த்⁴யேந ஹவிஷாதத: ॥ 20॥
த³ஶாம்ஶம் ஜுஹுயாத³ந்தே ப்³ராஹ்மணாநபி போ⁴ஜயேத் ।
த⁴ர்மாதி³கல்பிதே பீடே² வஹ்நிமண்ட³லபஶ்சிமே ॥ 21॥
பூஜயேத்³விதி⁴நா தே³வமுபசாரைர்யதோ²சிதம் ।
கேஸரேஷ்வங்க³பூஜாஸ்யாத் பத்ரமத்³த்⁴யே க³தாநிமாந் ॥ 22॥
ஜயந்தமக்³நிகேஶாந்தம் க்ரு’த்திகாபுத்ரஸம்ஜ்ஞகம் ।
ஹேமஶூலவிஶாலக்ஷவஜ்ரதா⁴ராந்யஜேத் க்ரமாத் ॥ 23॥
பூர்வாதி³ தி³க்³த³க்³த³ளாக்³ரேஷு தே³வஸேநாபதிம் புந: ।
வித்³யாம் மேதா⁴ம் ததோ வஜ்ர கோணஸ்த²ம் ஶக்திகுக்குடௌ ॥ 24॥

ஶ்ரீகுமாரதந்த்ராந்தர்க³த: ஶ்ரீஸுப்³ரஹ்மண்யமாலாமந்த்ர:

மயூரம் த்³விபமப்⁴யர்ச்ய பா³ஹ்யே லோகேஶ்வராந்யஜேத் ।
அஸ்த்ராணி தேஷாமந்தே ஸ்யுஸ்ஸுப்³ரஹ்மண்யார்சநேரிதா ॥ 25॥
த்³ரு’க்ஸங்க்²யாந் ப⁴க்ஷ்யபோ⁴ஜ்யாத்³யை:ஷஷ்ட்²யாம் ஸம்ப்ரீணயேத்³விபு⁴ம் ।
பூஜயேத்³தே³வதா ப⁴க்த்யா குமாராந் ப்³ரஹ்மசாரிண: ॥ 26॥
ஸந்தாநம் விஜயம் வீர்யம் ரக்ஷாமாயு: ஶ்ரியம் யஶ: ।
ப்ரத³த்³யாத் ஸாத⁴கஸ்யாஶு ஸுப்³ரஹ்மண்யஸ்ஸுரார்சித: ॥ 27॥
ௐ வசத்³பு⁴வே நம: ।
॥ இதி ஶாரதா³திலகே ॥
நாராயணீயே-
தாரம் வசந்நாபி⁴ஜலே ஶிவயோநியுதே தத: ।
மந்த்ரதே³வோ கு³ஹஶ்ஶக்தி:குக்குடாப்³ஜாப⁴யாந்த³த⁴த் ॥ 28॥
ரக்தோ ரக்தாம்ஶுகோ முக்தா ப்ரசுராகல்பபூ⁴ஷித: ।
கலாங்க³ந்யாஸவத்தேந கர்ணிகாயாம் யஜேத³மும் ॥ 29॥
தாரம் வசதி³தி-
ௐ வசத்³பு⁴வே நம: ।
॥ இதி ஶ்ரீகுமாரதந்த்ராந்தர்க³தே த்³விதீயபடலே

ஶ்ரீஸுப்³ரஹ்மண்யமாலாமந்த்ர:ஸம்பூர்ண: ॥

